
Pou Piblikasyon Imedya: 12/21/2015 GOUVENE ANDREW M. CUOMO

GOUVENE CUOMO ANONSE INITE KONT-REPREZAY LA PRAN MEZI RAPID AK
SOLID POU PWOTEJE TRAVAYE KiI TE REVOKE APRE ANKET SOU VOL SALE

Inite Kont-Reprezay Ki fenk kreye a Asire Rebay Travayé yo Djob yo ak $68,000
nan Dedomajman

Gouvéné Andrew M. Cuomo anonse jodi a Inite Kont-Reprezay Eta New York ki fenk
kreye a te pran mezi rapid ak solid pou asire rebay travay yo tousuit ak plis pase
$68,000 peman dedomajman pou de moun ki viktim vol salé. Patwon yo, Pinnacle
Holdings, te revoke travayé yo apre Depatman Travay Eta a te voye avi desizyon li pran
kont antrepriz la.

Gouvéné Cuomo deklare “Gen zewo tolerans pou moun ki cheche eksplwate travaye
epi volé salé ke yo merite touche legalman”. “Administrasyon sa ap kontinye fé tout sa
ki nan pouvwa li pou asire ke yo peye yon salé ekitab pou yon jou travay ekitab nan Eta

New York.”

Nan kad yon ankét sou vol salé k ap kontinye aktyélman, ankete Eta yo te dekouvri de
moun, Fernando Puerta ak Mario Gil, k ap viv nan yon apatman bezment ilegal nan
East EImhurst ann echanj pou fé travay antretyen souplas. Ankenn nan de travaye yo
pa te resevwa salé yo. Apresa Depatman Travay te bay yon desizyon kont patwon an ki
pwouve ka vol salé a epi ki deside ke gen aryere salé ki dwe peye. Depatman Travay
enpoze sou Pinnacle Holdings yon total $71,225.81 amann, domaj ak restitisyon pou
salé ki pa peye. Travayée yo te resevwa $68,225.81 restitisyon epi Depatman Travay te
kolekte rés $3,000 yo nan fom amann anplis.

Lé li resevwa desizyon ki kont li a, Pinnacle Holdings renmet travaye yo yon avi
degepisman. Yo te enfome Avoka yo nan Inite Kont-Reprezay la epi nan lespas 48
edtan apre yo te resevwa koultfil la, yo te kontakte Pinnacle Holdings epi konseye
konpayi an sispann aksyon vanjans ilegal la. Konpayi an te dako imedyatman pou rebay
travayé yo djob yo epi mete yo sou pewol.

Komisyoneé Enterimé Travay pou Eta New York Roberta Reardon di konsa, “Eta

New York pwoteje travaye li yo. Kélkanswa kondisyon imigrasyon, nivo revni, séks
oswa ras, nou p ap tolere nan eta nou an eksplwatasyon travayé ak vanjans kont moun

ki deside pale. Grasa Gwoup Travay Gouvené a pou Mete Fen nan Eksplwatasyon
Travayé ak Inite Kont-Reprezay la, Depatman Travay Eta a pral kontinye travay pou
asire ke dwa tout travayé pwoteje nét. “

An jiyé 2015, Gouvéné Cuomo te anonse kreyasyon Gwoup Travay pou Mete Fen nan
Eksplwatasyon Travayé. Gwoup Travay la konpoze de 12 ajans Eta a, ankontan
Depatman Eta a pou Travay, Agrikilti ak Mache avek Taks ak Finans, menm jan ak
Biwo pou Sévis Timoun ak Fanmi, Divizyon Sévis Jistis Kriminél, Lapolis Eta ak Biwo
Sevis ki baze nan Relijyon. Depi li te fin lanse, ekip plizyé-ajans aplikasyon lalwa a te
louvri plis pase 450 ka ki afekte plis pase 2,000 travaye.

Ann oktdb 2015, Gouveéne a te anonse kreyasyon Inite Kont-Reprezay la nan lide pou
mete fen nan vanjans kont travayé ki pote plent pou vol salé, move klasman, oswa 0t
dwa ki anba pwoteksyon Iwa Travay New York. Inite avoka ak anketé yo chéche chanje
desizyon vanjans yo tousuit nan enfome patwon ki konsénen yo sou konsekans Ki
genyen, ak nan bay patwon an yon chans pou anile desizyon vanjans lan, epi jwenn
solisyon tousuit. Anplisde envestigasyon konplé yo fé pou Depatman Travay, yo pral
ankete sou ka yo ak 16t ajans Gwoup Travay pou jwenn reparasyon pou travaye yo
abize yo.

Nenpot moun ki ta renmen kontakte Gwoup Travay pou Eksplwatasyon Travayé a pou
fé rapo eksplwatasyon, vanjans oswa vyolasyon salé ak espas travay dwe rele liy direk
Gwoup Travay la nan (888) 469-7365.

